Казан шәһәре Мәскәү районы 

120нче урта мәктәбенең  

этнография  музее

Музейның барлыкка килү тарихы
Музей  2005нче елда Казаныбызның 1000еллык юбилее уңаеннан ачылды. Баштарак  ул сыйныф почмагы буларак эшләп килде. Аннан укучыларның һәм укытучыларның тырышлыгы белән  бик күп яңа экспонатлар җыелды. Почмак зурайганнан зурайды һәм менә музей итеп ачарга мөмкинлек туды.

 Музей ачуның төп максаты: яшь буынны халык педагогикасына нигезләнеп, аның бай традицияләрен, гореф-гадәтләрен, йолаларын җиткерү, шул халыкның бер вәкиле итеп тою һәм шуның белән горурлану хисе тәрбияләү. Ни өчен шундый максат куйдык? Шәһәр шартларында балаларның күпчелеге рус җирлегендә тәрбияләнә. Ата-ана татарча сөйләшми, кызганычка каршы, кирәксенми дә. Дәү әни һәм дәү әтиләр дә бу вазифаны үтәми дисәк тә була. Бала урамга чыккач та,   мәктәпкә барса да аралашу  рус телендә бара, хәтта татар гимназияләрендә дә. Шуның өчен халкыбызның гасырлар  дәвамында  тупланып килгән бай тормыш тәҗрибәсен, акыл хәзинәсен укучыларга җиткерердәй арадашчы юк дәрәҗәсендә. Музей эшчәнлеге аша  без шушы  бурычны үтәргә алындык. Тамырсыз агачны күз алдына китереп булмаган кебек, без дә үзебезнең үткәнебезне, тарихыбызны белми торып, киләчәкне күзаллый алмыйбыз.
 Эш юнәлешләре
Музей үзенең эшчәнлеген «Рухи мирас» дигән түгәрәк аша алып бара. Укучылар төрле чыганаклардан мәгълүмат туплыйлар, аны эшкәртәләр. Икенче бер юнәлеш экскурсоводлар әзерләү, экспозицияләр турында сөйләү.

Экспозицияләр
· «Татар халкының яшәү рәвеше»

· «Авыл өе »

· «Халкыбызның күңел бизәкләре»

· «Җырлы, моңлы халкым»

Бу самоварның 150 еллык тарихы бар. Ул безгә 

Сарман районыннан килеп иреште.

Халкыбызның күз нурларын түгеп 

эшләгән кул эшләре үрнәкләре
 Бу калфакның да бай тарихы бар.  
Аны Шәмсиев-Имамовлар  династиясе вәкиле  киеп йөргән.

Бу династиянең укытучылык стажы 600 елдан артык.

     Әнвәр Бакировка 

 багышланган 

стенд
Музей фондында барлыгы 227 экспонат бар. Төп фондта 132 экспонат, өстәмә 95 экспонат. Алар арасында бала бишеге, намазлык, керосин лампасы, күмер үтүге,  кисәү агачы, кыскыч, идән себерә торган канат, май канаты, урак, чабата һәм тагын бик күп төрле әйберләр. Экскурсоводларыбыз шуларны күрсәтеп әби-бабайларыбызның ни рәвешле яшәгәннәрен сөйлиләр, аңлаталар, күрсәтәләр.  Музейда дәресләр дә уздырабыз. Музей активистлары белән төрле чаралар, мәсәлән, Нәүрүз бәйрәме, аулак өй, сабантуй күренешләрен сәхнәләштерәбез.

                                         Бу бала бишеге дә Сарман районы

Олы Нөркәй авылыннан  
Шамсеев-Имамовлар 

династиясе вәкилләрен, 

 тәрбияләп үстергән.

Намазлык (молитвенник) и коран начало XIX в. 

принадлежал Касыйм бабаю, который был
 участником Финской войны и ВОВ
Фәнни-эзләнү эшләре белән шөгыльләнү – музей алып бара торган тагын бер юнәлеш. Бөек Ватан сугышында һәлак булган яшь шагыйрь Габдулла Галиев һәм  Нөркәй авылы каһарманнары турында шактый мәгълүмат туплый алдык. 
Эшләгән эшләребезнең нәтиҗәләре дә бар. Балалар кызыксынып өйрәнәләр, чыгышлар ясыйлар, төрле бәйгеләрдә катнашалар. Шулай булгач без дөрес юлдан барабыз дип әйтеп була. 

